
 

 
 
 
Gaixotasun Hemorragiko Epizootikoa Gipuzkoako abelgorrien artean azkar zabaltzen ari 
den gaixotasuna da eta dagoeneko ia Gipuzkoa osoan zabalduta dago. 
 
Gaixotasun honek ez die gizakiei eragiten eta ardien kasuan oso gutxi. 
 
Abelgorrietan, gaixotu eta berehala tratamendua jarriz gero, nahiko azkar eta modu egokian 
sendatzen dira, baina neurriak berandu hartuz gero ondorio larriak eduki ditzake eta baita 
heriotza eragin ere. Neurri bereziki garrantzitsua animalien hidratazio egokia bermatzea da. 
Animaliek edateari uzten badiote, deshidratatzeko arrisku larria dago. 
 
Berebiziko garrantzia dauka abeltzainek beraien abelgorrien ikuskatze egokia egitea, 
edozein gaixotasun zantzu berehala ikusi eta bere albaitariaren jakinean jartzeko. 
 

 
Gaixotasun honek abeltzainen egoera lehenaz gain zaildu egiten duenez, Gipuzkoako 
Foru Aldundiak berehalako laguntza berezi bat jartzeko erabakia hartu du. 
 
Horretarako, diru partida berezi bat ezarri du, animaliei gaixotasun hemorragiko 
kutsakorra tratatzeko aplikatzen zaien larrialdiko tratamendua %100ean ordaintzeko. 
Albaitariaren bixita abeltzainaren gain joango da. 
 
Gaitz hau, aitortu beharreko gaixotasuna bezela katalogatua dagoenez, Aldundiak, 
saneamendu-kanpainak egin ohi dituzten albaitariek egindako tratamenduak 
bakarrik lagundu ahal izango ditu. 
 
Dirulaguntza berezi hau gaurtik hasi eta urte bukaera arte luzatuko da, neguan 
gaixotasunaren eragina desagertzea espero bai da. 
 

 
             
Abeltzainek hartu beharreko neurri garrantzitsuenak ondorengoak dira: 
 

• Egunero abelgorri guztiak gertutik ikuskatu (bereziki larrean daudenak). 
Ikuskatze hau 5 metro baino gutxiagora egin behar da. 
 

• Eboluzio azkarra duen gaixotasuna da. Egun batetik bestera ia ezer ez 
nabarmentzetik oso gaizki egotera pasa daiteke.  
 

• Abelgorri guztiak banan bana ikuskatu behar dira (ez da nahikoa abelgorri taldea 
urrutitik ikustea, horrela eginez gero sarritan sintomak ez bai dira ikusten). 

  



 

• Ondorengoak dira abelgorria gaixo egon daitekeela susmoa eragiten duten sintomak: 
 

o Ibiltzeko arazoak: 
 Animaliak etzanda. 
 Hanketako mina: 4 hankak lurrean jarri nahi ez. 
 Herrenak. 
 Ibilkera desorekatua. 

 
o Egoera orokorra: 

 Triste ikusten da. Makalduta. Ez dio estimuluei normala den moduan 
erantzuten. 

 Koordinazio arazoak edo orientazio falta. 
 

o Aho eta sudur inguruetan: 
 Handituta. 
 Gogortuta. 
 Gorritasuna (gorritasun hau kolore argia dutenetan ikusten da 

bereziki, kolore iluneko muturra dutenetan ez baita antz ematen). 
 Muki urtsuak eta bitsa, ondoren muki sendoagoak. 
 Aho, aho sapai, ezpain eta sudur zulo inguruetan zauriak eta odola. 

Kutsadurengatik ere oso usain txarra antz ematen zaie. Zauri hauek 
ez dira urrunetik antz ematen eta sarritan aho ireki beharra dago. 

 Eztula, kasu batzuetan. 
 

o Jateari uztea: 
 Jan eta edan nahi dute baina horrek eragiten dien minagatik ez dute 

jaten. Badira halere, normaltasunez jaten dutenak ere.  
 Kasu batzuetan hausnarraren gelditzea eragiten du. 
 Kasu batzuetan sukarra eragiten du, beste batzuetan ez. 

 
o Deshidratazioa 

 Edateari uztearen ondorioz 
 

 
Honengatik guztiagatik, zure abelgorri guztiak egunero ikuskatu eta 
aipatutako edozein sintoma ikusiz gero, zure albaitariari jakinarazteko 
eskatzen dizugu. 

